
				এই পাতাটির মুদ্রণ সংশোধন করা প্রয়োজন। 
পুরী
নিদ্ৰাহীন বেদনায় ভাবি, কবে আসিবে পরানে
চরম আহবান ? মনে জানি, এ জীবনে সাঙ্গ হয় নাই পূর্ণ তানে
মোর শেষ গণন । কোথা তুমি, শেষবার যে ছোয়াবে তব স্পর্শমণি অামার সংগীতে ? মহানিস্তন্ধের প্রাস্তে কোথা বসে রয়েছ, রমণী,
নীরব নিশীথে ?
মহেন্দ্রের বজ্র হতে কালে চক্ষে বিদ্যুতের আলো
আনো, অানো ভাকি,
বর্ষণ-কাঙাল মোর মেঘের অস্তরে বহ্নি জালো,
হে কালবৈশাখী ।
অশ্রুভারে ক্লান্ত তার স্তব্ধ মুক অবরুদ্ধ দান
কালো হয়ে উঠে ।
বন্তাবেগে মুক্ত করো, রিক্ত করি করো পরিত্রাণ,
সব লও লুটে ।
তার পরে যাও যদি যেয়ো চলি ; দিগস্ত অঙ্গন হয়ে যাবে স্থির । বিরহের শুভ্রতায় শূন্যে দেখা দিবে চিরন্তন
শান্তি স্থগম্ভীর । স্বচ্ছ আনন্দের মাঝে মিলে যাবে সর্বশেষ লাভ,
সর্বশেষ ক্ষতি ; দুঃখে স্বখে পূর্ণ হবে অরূপ-স্বন্দর আবির্ভাব,
অশ্রধৌত জ্যোতি ॥
ওরে পাস্থ, কোথা তোর দিনাত্তের যাত্রাসহচরী ?
দক্ষিণ-পবন

